ARTE E ESPAZO PUBLICO EN GALICIA.
MEMORIA, TERRITORIO E LUGAR
Pablo Gallego Picard

Xosé Manuel Rosales

Javier Tudela






Todas as sesidns que conformaron o ciclo de conferencias
Arte + espazo piiblico contaron coa presenza de reconeci-
dos expertos a nivel internacional. Durante estes encon-
tros puidéronse cofiecer exemplos de proxectos artisticos
que se relacionaban con contextos urbanos de diferentes
partes do mundo: o caso paulista de Arte/Cidade en Brasil
(Nelson Brissac), as particularidades da xestién da arte pu-
blica no Reino Unido (Sophie Hope) ou o fenémeno da
explotacién turistica de Mélaga (Rogelio Lépez Cuenca).
A intervencién de Francesc Mufioz, ainda que salpicada
de exemplos de cidades doutros paises, nomeadamente bo-
tou man de estudos sobre a evolucién urbana en Cataluna;
mentres que o relatorio de Simén Marchdn Fiz, que inau-
gurou o ciclo, fixo un percorrido pola escultura publica do
século xx mdis centrado en aspectos simbdlicos e formais Pablo Gallego Picard e Javier Tudela
que na relacién coa stia adscricién xeogréfica.

Un dos obxectivos primordiais deste ciclo era afondar no cofiecemento e andlise da confluencia da arte e
do espazo publico no dmbito especificamente galego. Con esta intencién, e paralelamente 4 organizacién das
sucesivas palestras, producironse unha serie de reportaxes documentais rexistradas en video? proxecta-
das, para abrir a rolda de preguntas, despois de cada unha das intervenciéns. Na procura dunha conexién
das palabras dos expertos “de féra” coa casuistica local, escolleuse para cada video un barrio diferente da
cidade de Santiago de Compostela que puidese condensar, dalgunha maneira, a problemdtica especifica
abordada nesa sesion.

Asi, a zona da ddrsena de Xodn XXIII xunto coa biblioteca ptblica Anxel Casal pola stia proximi-
dade 4 zona monumental semellaba unha boa escusa para abordar, despois dos comentarios de Simén
Marchdn Fiz, os problemas de lexitimidade social dos fitos simbélicos urbanos, que poden ser esculturas
conmemorativas ou edificios de arquitectura singular —histéricos ou non—, asi como tamén grandes
infraestruturas.

O barrio de Vista Alegre, desde hai tempo pendente dun proxecto de rehabilitacién integral, contén os
indices de fractura social e de necesidade de cohesién que farfan aplicable a receita da “democracia cultu-
ral” proposta por Sophie Hope.

O barrio de Conxo, un nicleo agora periférico pero cunha forte identidade histérica, podia ser un
exemplo de /ugar tradicional atravesado polas dindmicas da urbanalizacion. As novas construciéns resi-
denciais da zona, o chamado Ensanche de Santa Marta, estdn a xerar unha paisaxe duplicada que se axeita
aos conceptos barallados por Francesc Mufoz, pero sen esa xestion sofisticada das doses de local e de
global que caracterizan o urbanal.

Os niveis de complexidade e tensién que segundo Nelson Brissac se acadan nunha megal6pole
como Sao Paulo non tefien paralelismo posible en Compostela, pero no barrio de Sar conviven modos
de vivir a cidade contrapostas (desde a actividade netamente agraria ata os grupos de graffiteiros);
sen dabida tritase dun barrio cun alto risco de desestruturacién pola forte presién que exercerd nel a

20 Unha montaxe resumo das curtas que se produciron para cada unha das seis palestras preséntase nun DVD anexo a este informe. Os
capitulos completos, tal como se proxectaron durante o ciclo, estin depositados no arquivo documental do Consello da Cultura Galega,

situado no Pazo de Raxoli, praza do Obradoiro s/n, en Santiago de Compostela.

Cidade da Cultura. O complexo do Gaids deixard a zona de Sar no medio de dous polos de atraccién
a nivel global (o casco histérico de Santiago e a infraestrutura cultural mdis grande de Europa) que
influirdn fortemente na sia dindmica e sistemas de convivencia, ata o de agora fortemente locais. Para
rematar, o barrio de San Ldzaro, a entrada tradicional dos peregrinos cara a Compostela, semellaba,
madis que a propia zona monumental, un exemplo axeitado para falar das influencias do turismo cultu-
ral na imaxe das cidades, un dos temas principais da palestra de Rogelio Lépez Cuenca. A evolucién
de San Ldzaro estd marcada, a partir dos anos noventa, pola presenza masiva das iconas representativas
do Camifo Francés e o Xacobeo, presentes nos paneis de trdfico e nos nomes de restaurantes e hoteis de
todas as categorias, pero tamén pola stia progresiva implantacién do sector terciario como actividade
econémica Unica.

O resultado deste experimento de confrontacién entre os exemplos propostos polos expertos interna-
cionais e os problemas locais, ainda que con efectos desiguais, inseriu nos debates voces e argumentos que
doutra maneira non entrarfan en xogo. As palabras extraidas do contacto directo coa cidadania poden
axudar a completar as visiéns excesivamente especializadas deste tipo de foros, con publicos e participan-
tes con perfiles de intereses e cofiecementos moi similares.

Para completar a abordaxe transversal do contexto galego a través das curtas en video, a tltima sesién
do ciclo de conferencias contou con tres convidados de longa experiencia nas problemdticas que atinxen
a0 espazo publico en Galicia e 4 sta especificidade territorial e paisaxistica.

As intervencions de Pablo Gallego Picard (arquitecto e profesor da ETSA da Universidade da Coruna),
Xosé Manuel Rosales (arquitecto, profesor universitario e de ensino secundario asi como coordinador do
Proxecto Terra) e Javier Tudela (artista visual e profesor de Belas Artes da Universidade de Vigo) trazaron
unha visién ampla e confrontada de diversos aspectos da situacién galega actual. A intencién de situalos
nunha mesma mesa de debate responde 4 necesidade de comprender como percibimos hoxe o espazo pu-
blico en Galicia, e para iso o mellor é debullar as linas da memoria, a educacién e a préctica artistica para
confluir no presente que a sociedade estd a construir.

O debate sobre a creacién artistica no espazo putblico galego é unha problemitica relativamente recente
pero non podemos obviar o interese dos nosos axentes artisticos no substrato histérico e social galego. Nos
ultimos anos o traballo de artistas como Jorge Barbi (A Guarda, 1950) ou Carme Nogueira (Vigo, 1970)
e de comisarios como Juan de Nieves (A Coruna, 1963) ou Pablo Fanego (Santiago de Compostela,
1973) conforman exemplos de achegas 4 memoria e ao territorio entendidas estas como ferramentas para
situdrmonos e aprendermos a habitar o noso propio espazo fisico e cultural.

Asi, no contexto galego producironse diferentes proxectos de arte pablica nos tltimos anos. En
2007, e grazas ao convite do MARCO de Vigo, Javier Tudela —un dos participantes nesta tltima mesa
de debate das xornadas Arte + espazo piiblico— traballou na organizacién dun curso?!' en que se com-
paraban diferentes modelos de intervencién no espazo publico. Baralldbanse dous modelos bdsicos:
os “de coleccién” (con exemplos como a Illa das Esculturas de Pontevedra) e os “proxectos efémeros”.
Estes foron moi rendibles a distintos niveis e en Galicia destacan dous eventos que funcionan ademais
como laboratorio: Kaldarte*?, un proxecto modesto que permite estudar detidamente o que sucedeu
ao longo de xa trece ediciéns, e A Cidade Interpretada, que se planeou como unha exposicién colectiva

21 Contextos e proxectos de arte piiblica. Curso organizado polo MARCO e a Universidade de Vigo e dirixido por Javier Tudela. Tivo lugar
no MARCO de Vigo entre o 29 de xaneiro e o 2 de febreiro de 2007.

22 Kaldarte ¢ un proxecto de arte publica efémera vinculado ao festival Cultura Quente que se realiza todos os anos desde 1997 na vila de
Caldas de Reis (Pontevedra) a mediados do mes de xullo.

e tivo lugar en Santiago de Compostela entre setembro e
decembro de 2006%°.

Neste senso a intervencién de Javier Tudela, neste ciclo que
nos ocupa, constitufu unha aproximacién 4 realidade actual
da arte publica en Galicia, unha achega a algunhas experien-
cias persoais que translocen parte da evolucién da creacién en
contornas publicas. Un breve percorrido polas fases de con-
cepcién do proxecto de arte pidblica na sda traxectoria ben
poderia converterse nunha crénica resumida dalgunhas das
estratexias que nos tltimos anos puidemos ver en Galicia.

Comezando pola pura concepcién proxectual, os mate- Kaldarte, Caldas de Reis, 2009
riais empregados e a escala, as primeiras experiencias sina-
ladas por Tudela revelan que o proxecto no espazo publico é unha situacién moi complexa que poste
diferentes graos de mediacién que o artista de taller non estd acostumado a manipular, xa que este
convive co sensible, o intelixible e o factible na producién da obra, mentres que o espazo publico, como
elemento implicito 4 producién, sempre interactda con outros tipos multiples de mediacién. Un con-
texto en boa medida incontrolable co que Tudela entende que probablemente os arquitectos estdin mdis
acostumados a lidar.

Para comprendermos a complexidade e a tremenda necesidade de coherencia destes proxectos féra do
taller, Tudela fixo referencia a un texto seu presentado a unha convocatoria de proxectos no espazo publico
no que facfa unha reflexién vinculada ds experiencias da medicina chinesa. A dita praxe, que parte direc-
tamente dunha bagaxe pragmdtica na que o principio operativo é simplemente non volverse equivocar,
exemplificase na imaxe dos farolifios vermellos que os médicos chineses instalaban nas entradas das stas
casas por cada paciente que morria nas sias mans, ¢ dicir, por cada un dos seus fracasos. Este paralelismo
¢ empregado como unha sorte de constatacién de como os primeiros fracasos dos proxectos de arte no
espazo publico tefien que ver coas propias convocatorias das que parten, pero tamén coa aprendizaxe que
se produce a través da acumulacién de experiencias negativas. Isto lévanos a comprender (ou non) a esencia
do espazo onde se traballa; por exemplo, o cardcter permanente dos proxectos ante un contexto que por
definicién ¢ cambiante e mutable.

Tudela abordou durante os anos oitenta e ata os primeiros noventa as problemdticas propiamente
materiais do proxecto no espazo publico (adecuacién da forma e material, coherencia e lexitimacién in-
terna), ata que comezou a relacionar o traballo sensible e intelixible do traballo de taller coa posibilidade
de intervir no espazo publico tendo en conta os novos (non)limites de mediacién do proxecto no medio
social. Comeza a agromar a esixencia da pertinencia, de rabiosa contemporaneidade, na que os proxectos
artisticos tefien que ver co que se practica a niveis individuais no taller do dia a dia. Nese sentido, existe
unha fonda preocupacién pola reconstrucién da categoria e por todos os mecanismos que tefien relacién
coa retroalimentacién que se produce desde outros proxectos dentro da arte contempordnea. Polo tanto,
poderiamos deducir que moita da lexitimacién da obra no espazo publico xa non nos chega desde a cohe-
rencia interna da obra, senén que o fai desde o dmbito e o campo no que se inscribe.

Odutra fase desta experiencia de aprendizaxe e desenvolvemento como fracaso tivo que ver coa inmer-
sién no eido da reconstrucién do proxecto atendendo especialmente ao contexto e ao territorio que se

23 No momento de redaccién deste informe estase a preparar a segunda edicién de A cidade interpretada, que terd lugar en Compostela

durante os meses de outubro e novembro de 2010.

apropia da realidade da obra, e xa non 4 sta construcién categorial. Na arte entendida como proxecto,
onde se revisa a idea moderna de transformacién do territorio e do real, o artista tenta abordar critica-
mente aqueles aspectos negativos do contexto en que inscribe a stia actividade como individuo ou pro-
piamente artista, cuestionando a idea de progreso desde determinados preconceptos.

Para Tudela existe un problema fundamental en relacién 4s intervenciéns no espazo publico entendido
como lugar ou como material en si. A arte do século xx traballou satisfactoriamente sobre o que significa
producir espacialmente, como un proceso de baleirado, serrando actuaciéns en todas as coordenadas po-
sibles, como asimetrias potenciais que nos sittian non s6 onde estamos, senén ademais onde poderiamos
estar. Xa na segunda metade do século propuxose unha lectura netamente vinculada ao lugar; o concep-
to de espazo expandido como as relaciéns da localizacién é para Tudela un espazo tamén reflexivo, ese
que poderiamos pensar que cabe entre as mans e ten o formato proxectual dun A4. Podemos entender que
hoxe os artistas non s6 se preocupan de que a obra estea no espazo, senén de que sexa o espazo o que estea
na obra: as cousas ocorren en lugares, pero o lugar é tamén o que ocorre.

Xa nunha dimensién temporal, que sempre foi axente de transformacién baixo os réximes de per-
manencia, o proxecto de arte ptblica cobra un novo cariz en relacién co espectador, xa que existe unha
“intemperie” que non remite 4 exterioridade fisica da obra, senén 4 inclemencia meteoroléxica —o frio— do
contexto: a obra de arte féra do seu dmbito especializado. Isto fai reflexionar ao axente produtor sobre a
necesidade de lexitimacidn que este poste 4 hora de hipotecar un espazo para a arte. A revision do tempo
obriga a relanzar a mirada cara 4 ria. Tudela pensa a efemeridade como unha moratoria en que centra o
seu traballo actual, renunciando 4s léxicas mdis propias do sector servizos, nas que a arte actiia como canle
banal e reciclable en competencia directa cos mecanismos da publicidade.

De calquera xeito, a lectura global do traballo de Tudela céntrase na gran dificultade existente
nesa competicién entre signos no espazo publico e no territorio®. Sexa nunha escala monumental
ou minima, a intervencién humana que entra na complexidade da paisaxe, ainda que moitas veces
errénea, axuda a comprender os cambios producidos nela. A consideracién da obra no espazo publico
como sintoma da nosa capacidade dltima de representatividade colectiva é considerada, con respecto
4 sua pertinencia no contexto, pola transparencia dos seus mecanismos, pola stia accesibilidade re-
presentativa, formal, simbdlica ou construtiva. Desde este punto de vista, Tudela atopa a gran con-
dicién que define a esencia do traballo artistico no dmbito da sociedade: o interese publico a través
da proximidade, a inmediatez pola relacién que a obra establece coa stia contorna e a fraxilidade que
supén vivir e crear na intemperie que o espectador tamén percibe. En definitiva, Tudela entende o
espazo publico como un campo de probas privilexiado para testar os mecanismos de xestién do poder
e do consenso.

Para afondar nos porqués da sta traxectoria e da sta visidén da arte publica en Galicia, Tudela re-
trdese ata un proxecto seu, un obradoiro de arte pablica dirixido a rapaces de entre 7 e 12 anos dentro
do programa de Kaldarte. Para el esta experiencia poste un elevado valor programdtico e simbdlico,
posto que expresa o espazo publico non sé como espazo de convivencia senén como espazo de apren-
dizaxe (aprender a aprender a mirar). O proxecto consistiu nunha serie de debates non restrinxidos ao
marco da creacién pldstica dunha semana de duracién. Cunha intencién moi ludica, buscébase que
os nenos participasen cada dia dunha proposta de creacién diferente. Ao final da semana, realizibase
unha pequena exposicién de resultados. O que Tudela extrae como mdis importante desta expe-
riencia ¢ o afastamento da monumentalidade, xa que permite omitir o cardcter invasivo que moitas

24 Como vimos, unha idea amplamente desenvolvida no traballo de Rogelio Lépez Cuenca.

veces caracteriza estas intervencions en espazo publico,
e porque os nenos conseguen alterar todos os puntos de
partida previstos, o que vén a funcionar como un en-
saio do espazo publico en si. Estas intervenciéns, para
Tudela, rachan as lecturas postais mdis representativas
do territorio, polo tanto acomodadas e pouco experi-
mentais, mudando cara a lecturas mdis relacionais da
vila de Caldas. Os materiais atopados, esas imaxes que
os rapaces tiflan que sinalar como os “tétems” urbanos,
convertéronse en pequenas accions discretas que axuda-
ron o artista-profesor a redescubrir o territorio dun xei-
to rendible, entendida esta rendibilidade artistica como
acumulacién de ideas operativas.

Na mesma clave de rendibilidade creativa e entenden-
do o papel do axente da arte ptblica como unha sorte de
educador cultural e social, puidemos cofecer nesta ulti-
ma mesa de debate as actividades que o ProxectoTerra®
vén desenvolvendo desde hai anos baixo a coordinacién de
Xosé Manuel Rosales. Tritase dunha iniciativa que que-
re afondar nunha reflexién extra-artistica dos espazos que
habitamos, cofiecendo en profundidade as stias calidades
naturais e mellorando o achegamento sensorial-perceptivo Xosé Manuel Rosales ¢ Marfa Luisa Sobrino
e vivencial dos rapaces galegos 4 sta contorna. Desenvolve
pequenas introducidns ao cofiecemento histérico do lugar e do territorio, en funcién do nivel educativo co
que se traballe en cada momento.

A achega que Rosales considerou de interese para a mesa redonda que pechaba o ciclo Arze + espazo
piiblico centrouse nos métodos empregados polo ProxectoTerra para acadar uns cofiecementos e sensi-
bilizacién minima con respecto aos espazos de cidadania, con independencia das cuestiéns cualitativas
que se relacionan cos obxectivos educativos regrados ou académicos. O proxecto responde, polo tanto,
a unha motivacién por facer comprender ao alumnado os comos e os porqués da situacién territorial
actual, o complexo proceso de construcién histérica do territorio e os antecedentes e continuidades na
creaciéon dos espazos de habitacién. Asi e todo, a achega ou retroalimentacién que Rosales tira destes
primeiros pasos é a confirmacién dun baleiro considerable no seo da sociedade, un baleiro sobre o co-
fiecemento do noso propio territorio fora dos dmbitos especializados que se atopa precisamente onde o
proxecto quere incidir: na formacién bdsica, enraizada cos demais elementos educativos e formativos
da cidadania mdis nova.

Seguindo a propia cronoloxia de elaboracién dos materiais utilizados no proxecto, o punto de partida
sitiase no traballo coa educacién secundaria desde un punto de vista arquitecténico-urbanistico, dada
esta situacién pola stia aparente inmediatez. Os obxectos, os materiais e as estruturas serven como exem-
plo para introducir problemdticas como a da arquitectura vernicula desde un punto de vista etnogréifico,
¢ dicir, como elemento estruturador e conformador da cultura do pais. Asi, o proxecto recala na perfecta

25 Proxecto promovido polo Colexio Oficial de Arquitectos de Galicia, acaba de celebrar en xufio de 2010 o seu décimo aniversario coa

exposicion Dez anos de ProxectoTerra.

simbiose que a nosa arquitectura tivo durante centos de anos co medio en que se inscribe. Como exemplo,
a estruturacion e particularidade da aldea, entendida como conxunto de vivendas, terras de labranza, ca-
mifios e montes: conxunto de ocupacién do territorio que ¢ a trama mitda sobre a cal estd construido o
noso pais. Este ¢ o noso substrato habitacional e ainda que os tempos cambian rapidamente, esta estrutura
¢ ainda vivida e en moitos casos estranada.

O proxecto tamén trata a arquitectura contemporanea como exercicio de integridade territorial, piar
sobre o que se asenta o programa para educacién secundaria. A materialidade destes temas resulta facil-
mente abarcable, tanto polo seu achegamento 4 vida cotid do alumnado como pola stia coherencia dentro
dos curriculos oficiais. Polo tanto, o Proxectolerra comezou a stia andadura como unha serie de orienta-
ciéns para incorporar nos ditos curriculos unha visién ampla e desprexuizada do conecemento do medio.
O traballo arredor destas problemdticas vén dado pola escaseza ou inexistencia dalgins destes temas nos
programas de ensino oficial, relacionado coa elaboracién dos libros de texto en dmbitos moi diferentes ao
contexto territorial galego, asi como coa adscricion deste tema 4 drea de Ciencias Sociais, o que dificulta
unha comprension real e operativa dos problemas que nos afectan directamente.

Os esforzos do Proxectolerra céntranse en rachar coa visién iconogrifica que postie a meirande parte
do profesorado de Ciencias Sociais, fornecendo determinados valores que desde a arquitectura se poden
manifestar como valores educativos operativos. Nese sentido, o proxecto elaborou unha unidade diddctica
especifica que arrinca a comezos do século XX e que nace a partir da reflexién sobre a xeografia urbana
tendo como referente as lecturas do movemento moderno dos anos vinte, o gran crecemento das cidades
europeas dese momento ¢ as problemdticas derivadas destes comportamentos, como o desenvolvemento
industrial, a tecnoloxia, a prefabricacién e a serializacién incorporados no proceso de deseno das novas vi-
vendas. A partir de aqui, desenvélvese a expansion e asimilacién destes cambios ao longo do século pasado
ata chegar 4 realidade galega presente, explorando as particularidades da recepcién local.

Polo que atinxe 4 integridade territorial, o enfoque do proxecto céntrase en amosar o proceso de cons-
trucion histérica do territorio, asumindoo desde o presente, tal e como o vivimos e o reconecemos en
funcién dos nosos intereses. Asi, pdrtese da idea de dispersion territorial orixinal (culturas castrexas e
prerromanas) como punto fundacional das caracteristicas habitacionais do noroeste peninsular, pasando
a0 impacto da presenza romana, que transloce en boa medida o azaroso e voluble de moitas das divisiéns
administrativas actuais 4 hora de recofiecer certos elementos culturais, e remata na reflexién sobre a posi-
ble coherencia e lexitimidade territorial e cultural da Eurorrexién Galicia-Norte de Portugal. Nesta lifa,
tamén se tratan outras cuestiéns, como a chegada do millo e o seu impacto no territorio como transfor-
macién no uso das terras e os movementos poboacionais que levaron asociados ou os movementos migra-
torios dos séculos x1x € XX.

Baixo o nome Xentes, espazos e lugares estrutdrase un programa paralelo ou complementario inscrito
dentro do Proxectolerra. Tritase dun curso de formacién continua para adultos, estruturado como un ciclo
de encontros interdisciplinares e certames multimedia que pretenden fixar pautas de achegamento e cone-
cemento a unha visién plural e maltiple dos espazos que habitamos. Nel convidase a diferentes axentes de
disciplinas préximas como a creacion pldstica, a historia, o cine, a prensa ou a arquitectura: calquera persoa
que tefa algo que dicir sobre os espazos de habitabilidade e convivencia e que reflexione sobre os temas de
mais interese entre os participantes. Isto é un punto fundamental —di Rosales— xa que reflicte o proceso
bésico e inherente 4 formacién dos espazos publicos: construcidns colectivas, participativas e estruturadas
basedndose en multiples visiéns diferentes e, en certa maneira, ata afastadas unhas doutras.

O Proxectolerra procura a recuperacion dunha construcién colectiva do lugar habitado fronte 4 perda
de implicacién que sofre a nosa sociedade. Segundo Rosales, todo aspecto de conecemento estd quizais

excesivamente subordinado ao traballo das
diferentes administraciéns delegadas, que
asumen determinados valores de apro-
piacién, recofiecemento e defensa do va-
lor do lugar cando estas reivindicaciéns
deberian partir do seo da sociedade. O
Proxectolerra tenta paliar este proceso de
perda e distanciamento con respecto 4 ci-
dadanfa.
Deste distanciamento, illamento e
necesidade de construirmos colectiva-
mente os nosos propios lugares habi-
tados —en definitiva, a nosa memoria
paixasistica e territorial- falou tamén
nesta ultima xornada do ciclo o arqui-
tecto corunés Pablo Gallego Picard,
que realizou unha aproximacion 4 Pablo Gallego Picard. Fotogramas do documental Unha viaxe por... 1929-2009
creacién no seu encontro co territorio.
Como xa vimos no primeiro capitulo, Simén Marchdn Fiz falaba nesta lifia do monumento, apoidndo-
se no “recordo velado” hegeliano ou mesmo nas “imaxes que relampan” benjaminianas, figuras todas
de pensamento que tensan os vinculos entre historia e memoria. Asi, Francesc Mufioz trataba a pai-
saxe habitacional, abandonada a si mesma e dimitindo dos seus contidos para abrazar o “banal”. Nelson
Brissac falaba da necesaria reactivacién e reestruturaciéon das paisaxes das megal6poles, illadas e inco-
nexas. Rogelio Lépez Cuenca achegdbanos a unha paisaxe urbana cada vez madis raquitica pola presion
especulativa, onde a memoria da cidade histérica se converte nun shopping mall méis. Pola stia banda,
Sophie Hope criticaba os espazos dedicados 4 arte publica, fortemente programados, controlados e pre-
visibles, que é necesario recuperar mediante accidns creativas mdis azarosas. Como podemos comprobar,
todas estas argumentacions propofian estratexias de andlise e activacién de paisaxes en decadencia.
Retomando estas reflexiéns, Gallego Picard ancorouse nunha imaxe-texto para tratar o lugar e a me-
moria en relacién 4 especificidade do territorio galego: “O radar fard a memoria” é un artigo aparecido en
La Voz de Galicia que narra as dificultades dun equipo de arquedlogos para atopar dous homes asasinados
durante a Guerra Civil no concello corunés do Pino. Estes arquedlogos pensaron en recorrer a un radar
chamado coloquialmente radar-atopa osos. Unha dificultade na busca que non era debida a unha falta de
memoria colectiva xa que, como en moitos destes casos, os arquedlogos limitanse a seguir os consellos dos
vecinos da zona, basedndose nos seus recordos e nas historias que sempre se contaron no lugar para atopar
os sitios de enterramento. Neste caso, durante todos eses anos, as tumbas estiveron sinaladas mediante a
referencia duns carballos que tiveron que ser cortados anos despois tras un grave incendio na mesma zona.
O bosque repoboouse con pinos e eucaliptos, removendo ata as tltimas raices da flora autéctona que ali
existia. A noticia pechdbase coa frase: “o radar dird se a memoria falla”. Gallego Picard destaca dous as-
pectos desta noticia como reveladores para introducir a sta reflexién. O primeiro, que os vellos do lugar
definfan o espazo recordado como un claro do bosque rodeado de carballos onde se xogaba ao futbol.
O coidado das tumbas, polo tanto, limitdbase a manter limpo e despexado o espazo mortuorio. E o se-
gundo, un aspecto consecuencia do primeiro: a denotacién dunha tremenda fraxilidade da memoria no
xeito en que o pobo interioriza este tipo de comportamentos, onde o valor das palabras se diltie no tempo

e a destrucién do lugar corta o tnico cordén xeracional que vinculaba o pobo coas tumbas, que non era
outra cousa que a flora local na sta relacién de uso coa vecifianza?®.

Deste xeito, podemos tirar unha lectura mdis ampla do termo /ugar que, para a idiosincrasia cultural
e xeogréfica galega, é unha palabra que agrupa significados flexibles e multiples, un termo amplo que
abrangue todas as escalas (aldea, vila, casa, fonte), moitas delas non representadas no mapa, asi como todas
as variedades dunha paisaxe que, a maioria das veces, debe a stia especificidade a unha simple pedra ou a
unha drbore. Para Pablo Gallego Picard, o proceso psicocognitivo necesario para que as persoas recofiezan
un lugar como propio debe cumprir como minimo as fases de cofiecer e apreciar a contorna: comprender,
sentir e recordar o lugar, observar, restaurar e transformar o lugar. En cada un destes niveis desenvélvense
e exprésanse diversas capacidades sensorio-perceptivas, cognitivo-disciplinares e ético-culturais. E como
concepto multiple que é, debe existir un comiin denominador: non serd que a todos os lugares sempre lles
abrangue unha referencia vivencial? Un “claro do bosque onde se xogaba ao fitbol”? Asi, podemos entender
0 lugar como unha pegada que nos acompana no camino das neuronas. Unha experiencia referida que,

%7, nos conduce aos momentos vividos ou imaxinados neste espazo-tempo.

como a madalena de Proust

Para Gallego Picard, se algo ten de fascinante e asombroso o noso caso nacional ¢é a relatividade do
tempo vivencial: a memoria vivida onde o tempo recobra o seu sentido. Unha experiencia estética (ds veces
solitaria ou compartida con multitudes) que a maioria das veces levamos con nés no silencio dos que saben
intimar. Porque non s6 hai unha experiencia —di Gallego— sendén que existen tantas como experiencias e
lugares hai. Féra desta exponencialidade numérica, pédese deducir que se algo ten Galicia é esa estrana
situacién de abarcalo todo nun sé espazo. Un espazo piiblico onde o feito vivencial abrangue todos os feitos
e escalas nun sé concepto: o habitar.

Un pais asi cumpre cun dos canons ou principios irrenunciables da arquitectura moderna: responder ao
lugar e responder 4s persoas. O sentido de lugar, na sia acepcién angloamericana —sense of place—, utilizada
de maltiples formas por artistas, arquitectos, xedgrafos, socidlogos e pensadores, ¢, segundo a definicién de
Yi-Fu Tuan en Space and Place?8, “un espazo que require para a sta caracterizacién do desprazamento”,
desde-ata outro lugar. Resulta asi evidente que non s6 ¢ a diferenza a que crea as caracteristicas propias
que dan sentido a un /ugar senén que, a0 mesmo tempo, o feito de desprazamento convértese en elemento
fundamental para a sta apreciacién, tanto polo exercicio de comparacién na sta diferenza probada como
sobre todo pola sGia memoria esa que xera a non-presenza na viaxe. Para reforzar esta idea, Gallego Picard
lembraba as palabras de Javier Maderuelo en Paisaje y pensamiento®, a paisaxe é “un construto mental e
fisico”, tendo 4 vez unha interpretacién perceptiva, persoal e de transformacién dentro dunha dindmica
temporal. Esta interpretacién poderia levar consigo unha paisaxe cunha certa aura mitificada, perdida
entre a nostalxia do pasado e un sentimento de perda que xera a necesidade de protexer o restante dese
pasado glorioso, establecendo asi o que debe e non debe ser, o que é bonito ou é feo. Tamén, en palabras
de Maderuelo, trdtase dunha accién dindmica, temporal, polo que as preguntas no seu constante avanzar e
deriva poderfan ser: cal é a stia beleza?, e ata cando vai seguir sendo asi?, mentres haxa memoria? A paisaxe,

26 Lembramos aqui as palabras de Francesc Mufioz ao tratar das paisaxes en folga, que renuncian a falar en nome dun territorio ou comu-
nidade concreta para ocupar calquera lugar de maneira indistinta.

27 En referencia ao cofiecido fragmento de 4 L recherche du temps perdu. Du cété de chez Swan de Marcel Proust, no que o narrador revive de
xeito involuntario un episodio da stia infancia mentres come unha madalena mollada en té. Existe unha edicién en galego deste primeiro
volume traducido por Xests Riveiro Costa (Marcel Proust: Pola banda de Swann, La Voz de Galicia, A Corufia, 2005).

28 Yi-Fu Tuan: Space and place: the perspective of experience, University of Minnesota Press, Minneapolis, 1997.

29 Javier Maderuelo (dir.): Paisaje y pensamiento, Abada, Madrid, 2006.

como elemento vivo, é allea a caracteriza-
ciéns estéticas prefixadas, non pode deterse
e é cambio permanente; a paisaxe é, sempre
en presente, e non pode volver considerarse
como algo que foi ou que era, en pasado.
Por mdis imaxinada que sexa, unha drbore
medra e o millo ségase. A paisaxe, como
caracterizacién dun /ugar, non deberia le-
var atributo formal estipulado, canoniza-
do, sen6én mdis ben ser pensada como un
elemento vivo e cambiante que hai que coi-
dar. Pero entén, que facemos coa memoria?

Cando Gallego Picard refacia a viaxe
feita en 1929 por Luis Ruiz Alonso®® para
atopar as mesmas vistas realizadas por este

autor, moitas veces as referencias de Zugm’ Imaxes extraidas do libro Archipelaghi e enclave, Alessandro Petti, 2005
non lle servian. Necesitaba mirar mdis ald,

cara ao horizonte, ali onde o perfil das montanas trazaban as necesarias triangulacions da experiencia. Esta
foi a clave para-xeogrifica mediante a cal Gallego comprendeu a dita existencia e permanencia do /ugar
galego, concepto que se converte en verdadeiro espello de Galicia e, como non, do seu espazo publico. Esta
achega para captar o referente memoristico galego ¢, como di Gallego Picard, o que Otero Pedrayo xa de-
signara como “profunda vivencia da intuicién xeogrifica”, nese sucesivo renacer do horizonte do que falaba
na suas Pelegrinaxes31 cara ao norte do pais, onde a paisaxe como /ugar define as slas caracteristicas mdis
propias no mesmo desprazamento.

Como posta en préctica desta reflexién, Gallego Picard menciona o proxecto realizado por Alessandro
Petti e Sandi Hilal Decolonizing architecture, na 114 Bienal de arquitectura de Venecia (2008), no que se fala
das cidades arquipélago, recuperando este termo non sé en referencia 4s illas artificiais da cidade de Dubai,
construidas baixo motivos especulativos e de seguridade, senén tamén como unha estratexia urbanistica
global. Podemos atopala moi presente nos territorios palestinos, pero tamén noutros lugares e contextos
como poden ser as reservas indias dos EE UU, a base estadounidense de Guantdnamo en Cuba ou a rede
de prisiéns encubertas espalladas por Europa, estruturas todas elas destinadas a producir un illamento
a través da dita insularidade urbana. Se aplicamos o concepto de novas condicions civilizatorias, xa men-

32 na problemdtica da insularidade descrita por Petti e Hilal, ao contexto

cionado por Francisco Jarauta
galego (especificamente a determinadas explotacions forestais de gran densidade especulativa a través da

plantacién masiva de eucaliptos, que conforman murallas de 20 a 30 metros de altura aproximadamente)

30 Unba viaxe por... 1929.2009. Deriva I, titulo da exposicion e da pelicula documental realizada por Pablo Gallego Picard e producida
polo COAG en 2009, na que o autor reinterpreta plano a plano o primeiro documental conecido sobre a paisaxe galega.

31 Ramén Otero Pedrayo: Pelegrinaxes, Ediciés do Castro, Sada, 1993.

32 Catedrdtico de Filosoffa da Universidade de Murcia, o seu traballo céntrase nos campos da filosoffa da cultura, a historia das ideas
estéticas e a teorfa da arte. As novas condicidns civilizatorias fan referencia aos cambios no debate arquitecténico contempordneo a
partir dos anos noventa, nos que en boa medida se abandona a autorreferencialidade posmoderna para pasar a un estudo dos cambios
culturais dentro dunha escala globalizada (Francisco Jarauta: “Construir la ciudad genérica”, Salamanca. Revista de Estudios, n.° 49,
2002, pp. 37-50).

obtemos un interesante paralelismo e posible resposta 4 pregunta de cara a onde camifa o espazo publico
galego: cara 4 desconexioén e ao illamento entre distintas dreas, /ugares habitacionais e memoriais.

Tal vez nesa profunda contradicién en que vivimos inmersos, dunha paisaxe illada, idealizada e institu-
cionalizada, case que deshumanizada por non experimentada, atopemos a que para Gallego Picard, Rosales
e Tudela é a nocién clave 4 hora de falarmos de espazo publico en Galicia: a reflexién no espazo e no tempo
da memoria sobre cales deben ser as nosas novas condicidns civilizatorias. A este respecto, e como vimos ao
longo deste informe, todos os relatores participantes nas anteriores palestras sinalaron nalgiin momento das
suas intervenciéns como a paisaxe e o territorio (consciente ou inconscientemente) evidencian os procesos
neutralizadores e homoxeneizadores exercidos polo poder. Pero ante este conflito que resume a problemdtica
da cultura inserida no dominio do civico e do social, s6 cabe deixar unha pregunta no ar: ata onde chegard
a nosa capacidade de crear espazo puiblico mdis ald da tutela das instituciéns?

